
Ingeneria Naval U.S. nian To’o Ona atu Hahu Servisu 
 
Ingineirus no espesialistas konstrusaun grupu 
foun ida kompostu husi ema nain 25 husi Naval 
Estadus Unidus nian to’o ona iha Timor-Leste 
iha loron 10 fulan Maio hodi kontinua ho 
servisu humanitarian nebe hahu ona husi s
predesesores grupu rua uluk nian (pendahulu) 
iha tinan ida liu ba. Letnan Jon Angle chefe 
enkaregadu foun ofisialmente simu kna’ar husi 
grupu nebe remata nia misaun komanda husi 
Letnan Doug Herrin iha ceremonia simu kna’ar 

nebe partisipa husi presidente Ramos Horta, Embaixador Estadus Unidus Hans Klemm, 
no mos konvidadu sira seluk. Grupu Forsa foun  USA nian ne’e sei hela iha Timor-Leste 
durante period fulan sia nia laran. 

ira nia 

 
Grupu Forsas naval nebe hotum ona nia misaun dadaun ne’e, kompleta ona projeitus 21 
durante sira sira servisu iha fulan sia nia laran. Servisu hamutuk ho forsa ingeneria F-
FDTL nian, no ho ingeneria husi DCP no ISF, sira halo renovasaun ba klinika ida iha 
Osso Huna, Sistema be’e nian ida iha Watulari, sistema septiku ida iha postu baliza 
Tilomar nian, no Estadium tebe Bola nian iha Gleno. Ho koordenasaun ministriu 
edukasaun nian, sira halo renovasaun no hadia eskola 10 iha teritoriu tomak, hadia klima 
ka envairomentu hanorin no aprendisagem ba estudantes liu 3,000. Projeitu nebe bo’ot liu 
mak renova clase 9 iha Universidade Nacional Timor-Leste, iha Fakuldade Sciensia 
Social no  prepara Kakuluk foun ba edifisiu hotu. 
 
Forsa Naval sira mos aktivu iha programas servisu komunidade nian. Forsa Naval sira 
visita orfanatrus iha Dili no iha Gleno, hodi fahe roupa no sasan labarik sira nian. Sira ba 
visita orfanatu ida iha loron Natal hodi fo presentes especial natal nian ba labarik sira. 
 
Letnan Doug Herrin Ofisial nebe lidera grupu forsa nian nebe atu fila ona dehan katak 
Forsa Naval sira durante iha ne’e hetan kolega barak nebe susar tebes atu haluha iha 
tempu badak. “Forsa Naval ida-idak nebe servisu ona iha ne’e sei husik hela sira nia 
memoria nebe morin tebes husi servisu nebe la egoista. Ida ne’e nudar privileizu no honra 
ida atu hatais farda ida ne’e, no servi iha nebe deit iha mundu ne’e wainhira ami hetan 
bolu.”   


